
Kommune Qegertalimmi aallaaveqartussamik piniarnermut aalisarnermut nakkutilliisumik
2023 aallarnerfigalugu atorfeqgartitsilernissaq siunertaralugu Naalakkersuisut
peqgqunegarnissaannik Inatsisartut aalajangiiffigisassaatut siunnersuut.

(Inatsisartunut ilaasortaqg, Kristian Jeremiassen, Inuit Atagatigiit)

Aamma

Nunap immikkoortuini Uummannami Upernavimmilu najugagartunik piniarnermut
nakkutilliisogalernissaa sulissuteqaqqullugit Naalakkersuisut peqquneqgarnissaannik
inatsisartut aalajangiiffigisassaattut siunnersuut.

(Inatsisartunut ilaasortag, Jens Kristian Therkelsen, Siumut)

Kommuune Qegertalimmi aallaavegartussamik piniarnermut aalisarnermut nakkutilliisumik 2023
aallarnerfigalugu atorfeqartitsilernissaq siunertaralugu inatsisartuni ilaasortaq, Kristian Jeremias-
sen-ip siunnersuutaanut

damma

Uummannami Upernavimmilu najugagartuni piniarnermut nakkutilliisogalernissaa sulissutegarnis-
saq siunertaralugu inatsisartuni ilaasortap Jens Kristian Therkelsen-ip siunnersuutaanut, imatut
ataatsimoortillugit Atassummiit ogaaseqarfigissavagut.

Inatsisit suulluunniit akuersissutiginegarsimasut malitsinnegarnissaat nakkutiginegarnissaallu
politiit isumagisassaraat. Nunarpulli nunagqortogisoq imartarujussualillu, qujanagisumik gallunaat
naalagaaffiat sulegatigalugu semil aalajangersimasut sakkutuut umiartortut nakkutilliipput. Nunat-
sinni politiit 3 semil-ip iluani nakkutilliinermi pisussaaffiugaluartoq, sinerissami nakkutilliisut
ujaasinerniluunniit iluaqutigilluartarparput.

Inatsisartuni ilaasortatut 1900-kut naajartornerani, piniarnermik aalisarnermullu nakkutilliisussanik
atorfinitsitsisogarsinnaanera siunnersuutegarnera akuersissutiginegarnikuuvog. Aallartisarneq



namminerisamik angallatigisaminnik atuisariagartarsimanerat isumannaatsuunngilag, taamaattorli
politiit sulinerannut ogilisaataasumik, sulegatigiinneq pitsangoriartuaartissimavarput.

Piniarnermik aalisarnermillu nakkutilliisunut tamakkiisut pigineganngillat aamma atugassarititaasut
pitsanngoriartorsimagaluartut ilisimavara, angallatit akuerisaasullu atorluarneqgarnikuuleraluartut,
ajutoortogartarneratigut inuttagarniarnikkullu ajornartorsiutit nalaanneqgartarmata.

Siunnersuuteqartut Inatsisartunut ilaasortat, Kristian Jerememiassen, Inuit Atagatigiit aammalu Jens
Kristian Therkelsen, Siumut, kommuunerisartik ganoq isorartutigineranik aalajangiiffigisassamillu
inatsisartunut tunngavilersuutegarnerat, Atassummiit paasilluarparput tapersiillutalu.

Taamatut naatsumik ogaaseqarfigalugit, suliap aappassaaneerneqartigatik ataatsimiititaliami
susassagartumi nalilersueqqissaarnerit ingerlateqgaarnissaat Atassummiit kissaatigaarput,
ataatsimiititaliallu Naalakkersuisunik sulegateqgarluarnissaat kaammattuutigalugu.

Qujanag.



